
SKAMBAGʻALLIKNI 

QISQARTIRISHDA AHOLINI 
TADBIRKORLIKKA 

YO‘NALTIRISH

Rajabboyev Muzaffar Erkaboyevich
O‘zbekiston Respublikasi Kambag‘allikni qisqartirish va

bandlik vazirligi bosh mutaxassisi
Annotatsiya: Maqolada mamlakatda aholi bandligini ta’minlashda mavjud muammolar o‘rganilgan. Muallif tomonidan 
xorijiy tajribalar asosida qiyosiy tahlili amalga oshirilga. Mavjud muammoga tahlik va tavsiyalar berib o‘tilgan.

Kalit so‘zlar: Tadbirkorlik, kambag‘allik, tashqi siyosat, ishsizlik, jahon tajribasi.
Abstract: The article examines existing problems in ensuring employment of the population in the country. A comparative 
analysis was carried out by the author on the basis of foreign experiences. Threats and recommendations were given to 
the existing problem.

Key words: Entrepreneurship, poverty, foreign policy, unemployment, world experience.
Аннотация: В статье рассматриваются существующие проблемы обеспечения занятости населения в стране. 
Сравнительный анализ проведен автором на основе зарубежного опыта. Были даны угрозы и рекомендации по 
существующей проблеме.

Ключевые слова: Предпринимательство, бедность, внешняя политика, безработица, мировой опыт.

K I R I S H
Bugungi globallashuv davrida bir qator rivojlanayotgan mamlakatlarda kambag‘allik darajasining mavjud­

ligi inson hayotining farovonligiga salbiy ta’sir ko‘rsatishi bilan xarakterlanmoqda. Kambag‘allik darajasi har xil 
ko‘rinishda namoyon bo‘moqda, buni, asosan, yetarli darajada oziq-ovqat yetishmasligi, ayrim mamlakatlarda 
aholi qatlamida tegishli boshpanadan foydalanish imkoniyati yo‘qligi, xavfsiz ichimlik suvi bilan ta’minlanmaslik, 
savodxonlik darajasining pastligi, chaqaloqlar va onalar o‘limining yuqori darajasi, ishsizlikning yuqori darajasi, 
zaiflik va qobiliyatsizlik hissi kabi qator yo‘nalishlar orqali yuzaga kelmoqda. Jahon tajribasida iqtisodiy o‘sishni 
rag‘batlantirish orqali aholining daromadlarini oshirish maqsadida tadbirkorlikka yo‘naltirish va kam ta’minlan­
ganlarni ish bilan ta’minlash imkoniyatlarini kengaytirish orqali kambag‘allikni kamaytirishga erishish mumkin. 
Bunda resurslardan foydalanish samaradorligini oshirish va yaxshilash uchun iqtisodiy va institutsional islo­
hotlarni amalga oshirish muhim ahamiyat kasb etadi. Qolaversa, milliy rivojlanish siyosatida kam ta’minlangan 
qatlamlarning asosiy ehtiyojlarini birinchi o‘ringa chiqarish ham samarali usullardan hisoblanadi. Zamonaviy 
sharoitda innovatsiyalar, tadbirkorlik va kichik biznes uchun cheklovlarni bartaraf etish uchun mikromoliyaviy 
dasturlarni ilgari surish, ishlab chiqarishni yaxshilash uchun marketing tizimini takomillashtirish, xususiy sektorni 
rag‘batlantirish ijobiy samara beradi. Ayniqsa kambag‘allikni qisqartirish tashabbuslarining ijtimoiy va iqtisodiy 
foydalari aks holda chiqarib tashlanishi mumkin bo‘lgan demografik ko‘rsatkichlarga yetib borishini ta’minlash 
uchun maqsadli pul o‘tkazmalari kabi ijobiy harakatlarni amalga oshirish lozim sanaladi.

A D A B I Y O T L A R  S H A R H I
Kambag‘allik dunyo mamlakatlari uchun ham dolzarbligicha qolmoqda. Bu borada taqdidotchilar tomonidan 

quyidagicha fikr bildirmoqda:
Barder (2009) ning fikricha “Qashshoqlik ko‘plab omillarni o‘z ichiga oladi, shu jumladan sog‘liq, kam 

daromad, ochlik, cheklangan ta’lim va boshqa asosiy ehtiyojlardan iboratdir”1. 
2020-yil 26-martdagi “O‘zbekiston Respublikasi iqtisodiy taraqqiyot va kambag‘allikni qisqartirish vazirligi 

hamda uning tizim tashkilotlari faoliyatini tashkil etish to‘g‘risida”gi PQ-4653- sonli Qaroriga muvofiq O‘zbekis

1	 https://www.researchgate.net/publication/46474586_What_is_Poverty_Reduction

ton Iqtisodiyot va sanoat vazirligi Iqtisodiy taraqqiyot va kambag‘allikni qisqartirish vazirligi sifatida qayta tashkil 
etildi. Hozirda mazkur yo‘nalishda tizimli, ya’ni, aholi kambag‘al qatlamining: doimiy daromad manbaini yaratish; 
davr talabidan kelib chiqib inson kapitalini rivojlantirish; to‘g‘ridan-to‘g‘ri qo‘llab-quvvatlash kabi ta’sirchan me
xanizmlar orqali chora-tadbirlar amalga oshirilmoqda. Ammo mazkur muammo bugungi pandemiya sharoitida 
keskin tus olib, global miqyosda yechimini talab qiladigan masalalar sirasiga aylandi2.

Birlashgan Millatlar Tashkilotining Ijtimoiy siyosat va rivojlanish bo‘limi qashshoqlikning sababi sifatida 
“daromadlarni taqsimlash va ishlab chiqarish resurslaridan, asosiy ijtimoiy xizmatlardan, imkoniyatlardan foy­
dalanishdagi tengsizliklar” va boshqalarni asosiy sabab sifatida izohlagan”3.

“Kambagʻallikni qisqartirishda tadbirkorlik subyektlari bilan o‘zaro manfaatli hamkorlik o‘rnatishga 
qaratilgan chora-tadbirlar to‘gʻrisida”gi4 Oʻzbekiston Respublikasi Prezidentining PF-93-sonli Farmoniga koʻra 
Respublikada kambag‘allikka qarshi kurashish jarayonini yangi bosqichga olib chiqish, bu ishlarga tadbirkorlik 
sub’yektlarini manfaatli hamkorlik asosida jalb qilish va ularga qo‘shimcha qulayliklar yaratish maqsadida qator 
vazifalar davlat mas’ul tashkilotlarga topshirildi. Bundagi asosiy masala yaqin kelajakda aholining daromadla­
rini oshirish hamda kambag‘allik ko‘rsatkichini kamida 7 foizga tushirish uchun asosiy mezon sifatida xizmat 
qilmoqda desak mubolag‘a bo‘lmaydi.

T A D Q I Q O T  M E T O D O L O G I YA S I
Maqolada kambag‘allik darajasini xorijiy mamlakatlar bilan taqqoslash orqali tahlil qilingan. Mavjud man­

balar asosida analiz-sintez usulida o‘rganilgan

T A H L I L  V A  N A T I J A L A R  M U H O K A M A S I
Bugungi kunda olib borilayotgan xalqaro tadqiqotlr natijasida Birlashgan millatlar tashkiloti, Jahon Banki 

va bir qator tashkilotlar tomonidan kambag‘allikni qisqartirishda aholini tadbirkorlikka yo‘naltirish uchun asosiy 
qadamlar sifatida quyidagilar strategiyalar ilgari surilmoqda:

1.	 Marketing strategiyasi: Tovar yo‘nalishlarini belgilash va aholini mahsulot yo‘nalishlariga kiritish uchun 
tizimli marketing strategiyasini yaratish.

2.	 Innovatsion yondashuv: Yangi va innovasion ishlar orqali yangi tovarlar va xizmatlarni ko‘rsatish va 
kambag‘allikni oshirish.

3.	 Ijtimoiy muloqot maydoni: Aholi bilan ijtimoiy muloqotlar orqali ularning talablarini tahlil qilish va 
qondirish yo‘llarini o‘rganish.

4.	 Servis sifati: Maxsus kambag‘allikni qisqartirishga ixtisoslashtirilgan kampaniyalar orqali sifatli xizmat 
ko‘rsatish va mahsulotlar paketini yangilash. 

5.	 Ta’lim va tarbiya: Aholiga kambag‘allik va tadbirkorlik haqida ta’lim berish orqali ularning moliyaviy 
savodxonligini oshirish.

Bu qadamlar bilan aholini tadbirkorlikka yo‘naltirishda mavjud kambag‘allik darajasi ta’sirini minimallashti­
rishga imkon beradi. Sanab o‘tilgan bir qancha strategiyalar asosida kambag‘allik darajasini sezilarli darajada 
pasaytirish mumkin. Lekin xorijiy manbalar asosida 2000-2015-yillar kesimida dunyo mamlakatlarida kam­
bag‘allik darajasi ko‘rsatkichlari tahlil qilingan. Bunda Jahon banki guruhining maqsadlaridan biri 2011-yilda 
kuniga 1,90 AQSh dollaridan kam daromad bilan yashash sifatida belgilangan o‘ta qashshoqlikni 2030-yilga 
kelib 3 foizdan kamroq darajaga kamaytirishdir. 

Jahon amaliyotida ham ushbu masalaga nisbatan bir qator loyihalar ishlab chiqilmoqda. Ulardan YUNESKO 
ma’lumotlariga ko‘ra, “agar kam daromadli mamlakatlardagi barcha talabalar oddiy o‘qish qobiliyatiga ega 
bo‘lsa, taxminan 171 million kishi o‘ta qashshoqlikdan qutulishi mumkin edi. Agar barcha kattalar o‘rta ta’limni 
tugatsa, biz global qashshoqlik darajasini yarmidan ko‘proq qisqartirishimiz mumkin. Ta’lim ko‘nikma va qobili­
yatlarni rivojlantiradi, marginallashuvdan kelib chiqadigan ba’zi nomutanosibliklarni tuzatadi va xavf va zaiflikni 
kamaytiradi” degan fikrni ilgari surmoqda5. Taʼlim haqiqatan ham hamma uchun boʻlishiga eʼtibor qaratilishi 
kerak boʻlgan asosiy yoʻnalishlar taʼlim yoʻlidagi toʻsiqlarni yoʻq qilish – chekka hududlarda foydalanish imkoni­
yatini yaratish, sifatli taʼlim berish boʻyicha oʻqituvchilarni qoʻllab-quvvatlash va tirik bolalar uchun taʼlim olish 
imkoniyatini taʼminlashdan iborat. Ushbu fikrga mos ravishda mamlakatda moliyaviy savodxonlikni oshirish 
orqali ham kutilgan natijaga erishish mumkin.

Quyidagi grafikda 2000-2015-yillar oralig‘ida o‘ta qashshoqlik darajasining yillik o‘rtacha foiz punktiga eng 
katta pasayish kuzatilgan 114 ta davlatdan 15 tasi ko‘rsatilgan.

2	 O‘zbekiston Respublikasi Prezidentining 2020-yil 26-martdagi “O‘zbekiston Respublikasi iqtisodiy taraqqiyot va kambag‘allikni qisqa­
rtirish vazirligi hamda uning tizim tashkilotlari faoliyatini tashkil etish to‘g‘risida” gi PQ-4653-sonli qarori.

3	 https://www.humanrightscareers.com/issues/root-causes-of-poverty/#:~:text=The%20United%20Nations%20Social%20Policy,mi­
norities%20are%20the%20most%20vulnerable

4	 https://lex.uz/uz/docs/6493069
5	  https://www.concern.net/news/solutions-to-poverty

1-grafik: 2000-2015-yillarda o‘ta qashshoqlik darajasining yillik o‘rtacha foiz punktiga eng katta pasayish 
kuzatilgan davlatlar6

Yuqoridagi mamlakatlarning har birida har yili o‘rtacha aholining kamida 1,6 foizi o‘ta qashshoqlikdan 
chiqib ketgan. Bu 2000-yildan 2015-yilgacha ushbu 15 mamlakatda 802,1 million kam odam o‘ta qashsho­
qlikda yashaganini anglatadi. Masalan, 2000 va 2011-yillar oralig‘ida Tanzaniyada o‘ta qashshoqlik darajasi 
yillik 86,0 foizdan 49,1 foizga 36,9 foiz punktga kamaydi. o‘rtacha pasayish darajasi 3,2 foiz punktga etdi, bu 
o‘ta qashshoqlikda yashovchi tanzaniyaliklar sonining 5,3 millionga qisqarishiga olib keldi. Tojikiston, Chad va 
Kongo Respublikasida qashshoqlik yiliga o‘rtacha 3 foiz punktga qisqarganiga guvoh bo‘lamiz.

Kambag‘allikni qisqartirish va bandlik vazirligi O‘zbekistonning kambag‘allik darajasi to‘g‘risidagi statis­
tikani e’lon qildi7. Unga ko‘ra, mamlakatda bugungi kunda 1 million 307 ming 800 ta kambag‘al oila mavjud. 
Respublika bo‘yicha kambag‘allik darajasi 17 foiz (2022-yil)dan 14,1 foizga tushdi. Yil yakunida bu ko‘rsatkich 
14,1 foizdan 12 foizga, ya‘ni 1 million 307 ming 800 dan 1 million 180 ming oilaga qisqarishi kutilmoqda.

2-grafik: O‘zbekistonda kambag‘allik darajasi (amaldagi holat, foiz)
Manba: Kambag‘allikni qisqartirish va bandlik vazirligi

6	 https://blogs.worldbank.org/opendata/which-countries-reduced-poverty-rates-most
7	 4EBfF5TlH40.pdf (mehnat.uz)

2023-yilning dekabr oyiga kelib, 130 mingga yaqin oila, ya‘ni 1 million aholi kambag‘allikdan chiqarilishi 
kutilmoqda. Yuqoridagi diagrammada hududlar kesimida kambag‘allik darajasini ko‘rish mumkin. Demak, ish­
sizlik darajasi Qoraqalpog‘iston Respublikasi 19.7 %, Sirdaryo viloyati 19.5% va Xorazm viloyati 19.1 % ko‘rsat­
kich bilan peshqadamlik qilayotgan bo‘lsa, Toshkent shahri 8.5% ko‘rsatkich bilan ifodalanmoqda. 

X U L O S A  V A  T A K L I F L A R
Yuqorifagi ma’lumotlar asosida har qanday mamalakatda kambag‘allik darajasining mavjudligi va unga 

qarshi samarali choralar ishlab chiqilganiga guvoh bo‘lishimiz mumkin. Bunda davlat dasturi asosida loyihalar 
ishlab chiqish va uni amaliyotga keng joriy qilish muhim yo‘nalishlardan hisoblanadi. Kuzatishlar asosida quyi­
dagi takliflarni o‘rinli deb qarash mumkin:

■	 Kambag‘allik darajasininig asosiy sabalaridan biri yetarli ish o‘rnining mavjud emasligi hisoblanadi. Shu 
sababli aholining bandlik darajasini oshirish chora-tadbirlari ishlab chiqish kerkak.

■	 O‘z-o‘zini band qilgan yakka tartibdagi tadbirkorlar uchun qo‘llaniladigan soliq summalarini minimal­
lashtirish orqali ularni qo‘llab-quvvatlash maqsadga muvofiq. Bunda dastlabki 5 yil mobaynida ulardan 
olinadigan soliq stavkalarini 50 foiz miqdorida undirish samarali hisoblanadi.

